
Annotatsiya: Hozirda davlat tomonidan xo’jalik sub’ektlarini rag’batlantirish 

uchun imtiyozlar berilishiga qaramay bevosita soliqlar budjetni daromadlarini 

shakllantirishda muhim o’rin egallamoqda. Ya’ni, bunda foyda solig’ining salmog’i 

soliq  tushumlarining asosiy qismini tashkil qilmoqda. Foyda solig’ining budjetdagi 

salmog’ida o’sishida olib borilayotgan soliq siyosati muhim ahamiyat kasb etmoqda.  

Kalit so’zlar: bevosita, foyda, daromad, NKMK, OKMK, iqtisodiyot tarmoqlari, 

ishla chiqarish, qurilish, tog’-kon sanoati, amortizatsiya, investitsiya, nazorat-kassa 

mashinsi, raqamli markirovka, davlat budjeti, tushum, soliq to’lovchi. 

Аннотaция: В настоящее время, несмотря на предоставляемые 

государством льготы для поощрения хозяйствующих субъектов, прямые налоги 

занимают важное место в формировании доходной части бюджета. То есть вес 

налога на прибыль составляет основную часть налоговых поступлений. 

Налоговая политика приобретает все большее значение в увеличении доли 

налога на прибыль в бюджете. 

Abstract: The article highlights the role and significance of the despite the 

benefits provided by the state to encourage economic entities, direct taxes occupy an 

important place in the formation of the revenue side of the budget. That is, the weight 

of income tax accounts for the bulk of tax revenues. Tax policy is becoming 

increasingly important in increasing the share of income tax in the budget. 

Kirish 

Bugungi kunda davlat tomonidan xo’jalik sub’ektlarini rag’batlantirish uchun 

imtiyozlar berilishiga qaramay bevosita soliqlar budjetni daromadlarini 

shakllantirishda muhim o’rin egallamoqda. Ya’ni, bunda foyda solig’ining salmog’i 

soliq  tushumlarining asosiy qismini tashkil qilmoqda. Foyda solig’ining budjetdagi 

salmog’ida o’sishida olib borilayotgan soliq siyosati muhim ahamiyat kasb etmoqda. 

Foyda korxonalarning oxirgi moliyaviy natijasi sifatida uni soliqqa tortishni 

takomillashtirish hozirgi kunda ko’pgina davlatlarda muhim ahamiyat kasb etmoqda. 

Turli mulk shaklidagi xo’jalik yurituvchi sub’ektlarning asosiy ko’zlagan maqsadi kam 

harajat qilib, ko’proq foyda olishga harakat qilishdir. Xo’jalik yurituvchi sub’ektlar 

budjetga o’z vaqtida soliqlarni to’lab, har qanday jarimalarni to’lashga duch kelmasligi 

lozim. Soliq siyosatini takomillashtirish va iqtisodiyotda raqobatbardoshlikni 

ta’minlashda foyda solig’ining xo’jalik sub’ektlari faoliyatiga ta’sirini 

optimallashtirish muhim omil hisoblanadi. Shu yo’nalishdagi vazifalar foydani soliqqa 

tortishni takomillashtirish asosida xojalik sub’ektlari qo’lga kiritadigan foydani 

aniqlash va tartibga solish muammolarini hal qilish lozimligini ko’rsatadi. Foydani 

soliqqa tortish xo’jalik sub’ektlari moliyaviy munosabatlarni rivojlantirishning asosiy 

omillaridan biri bo’lib, bunda korxonalar tomonidan foydadan oqilona foydalanish 

bilan birgalikda uni taqsimlash va qayta taqsimlash jarayonlarini ham isloh qilish 

lozimligini taqozo etadi.  

Tahlil va natijalar 

Bevosita soliqlar buyicha tushumlar 2022 yilda 64,4 trln so’mni tashkil etib, 2021 

yilga nisbatan 5,5 trln so’mga yoki 9,4%ga oshdi. 

2020-2022 yillarda bevosita soliqlar turlari bo’yicha tushumlar dinamikasi1 
 

  

Foyda solig’i bo’yicha tushumlar 2022 yilda 37,6 trln. so’mni tashkil etib, 2021 

yilga nisbatan 713,0 mrld. so’mga yoki 1,9%ga kamaydi. 

Oltin va mis qazib oluvchi korxonalardan (NKMK va OKMK) tashqari boshqa 

soliq to’lovchilar hisobidan foyda solig’i tushumlari 2022 yilda 20,3 trln. so’mni 

tashkil etib, 2021 yilga nisbatan 7,6 trln so’mga yoki 60%ga oshdi. 

 

2020-2022 yillarda foyda solig’i bo’yicha tushumlar dinamikasi 

 

                                                             
1 Iqtisodiyot va moliya vazirligi ma’lumotlari asosida tayyorlandi 

Xususan, yirik soliq to’lovchilar bo’yicha hududlararo soliq inspeksiyasida 

ro’yxatda turuvchi soliq to’lovchilar (NKMK va OKMKsiz) tomonidan foyda solig’i 

bo’yicha tushumlar 2022 yilda 13,9 trln. so’mni tashkil etib, 2021 yilga nisbatan 5,4 

trln so’mga yoki 64%ga oshdi. 

 

2020-2022 yillarda iqtisodiy faoliyat turlari bo’yicha foyda solig’i bo’yicha 

soliq tushumlari to’g’risida ma’lumot2 
mlrd so’m  

 

Hududiy soliq to’lovchilar tomonidan foyda solig’i bo’yicha tushumlar 2022 

yilda 6,4 trln. so’mni tashkil etib, 2021 yilga nisbatan 2,2 trln. so’mga yoki 52%ga 

oshdi. 

Iqtisodiy faoliyat turlari (iqtisodiyot tarmoqlari) bo’yicha foyda solig’i soliq 

tushumlarining tahliliga ko’ra, tushumlarning eng katta ulushi (88%) iqtisodiy 

faoliyatning 5 ta turiga to’g’ri keldi. 

2022 yilda moliyaviy va sug’urta faoliyatida (1,7 barobarga), qurilish sohasida 

                                                             
2 Iqtisodiyot va moliya vazirligi ma’lumotlari asosida tayyorlandi 

№ Кo’rsatkichlar 

2020 yil 2021 yil 2022 yil O’sish, % 

summa 
ulush, 

% 
summa 

ulush, 
% 

summa 
ulush, 

% 
2022/ 

2020 yy. 

2022/ 

2021 yy. 

 Jami 28 712,2  38 363,3  37 649,9  130,8  

 shundan, 

tarmoqlar bo’yicha 
        

1 Ishlab chiqarish 2 851,5 9,9 4 380,8 11,4 6 485,1 17,2 227,4 148,0 

2 
Moliyaviy va 

sug’urta faoliyati 
1 884,0 6,5 2 546,5 6,6 4 410,6 11,7 234,1 173,2 

3 
Ulgurji va chakana 

savdo 
1 399,5 4,9 2 016,7 5,2 2 911,0 7,7 208,0 144,3 

4 Qurilish 840,0 2,9 933,3 2,4 1 503,7 4,0 179,0 161,1 

5 
Tog’-kon sanoati 

va ochiq konlarni 

ishlash 

19 503,9 67,8 25 740,5 67,0 17 822,7 47,3 91,4 69,7 

(1,6 barobarga), shuningdek ishlab chiqarish hamda ulgurji va chakana savdo 

sohalarida (deyarlik 1,4 barobarga) soliq tushumlarining sezilarli o’sishi kuzatildi. 

Foyda solig’i bo’yicha tushumlarni kamayishiga bir qator omillar ta’sir ko’rsatdi, 

jumladan: 

- NKMK va OKMK uchun foyda solig’ining yuqori stavkasi 75%dan 50%gacha 

pasaytirilishi hamda ushbu korxonalarning xarajatlari o’sishi natijasida mazkur soliq 

to’lovchilar tomonidan 2021 yilga nisbatan foyda solig’i 8,3 trln. so’m miqdorida kam 

to’landi (bunda foyda solig’ining pasaytirilgan stavkasining farqi dividend tarzida 

budjetga undirildi); 

- 2022 yilda amortizatsiya ajratmalari normalari o’rtacha 2 barobarga oshirildi. 

Natijada, 2022 yil 9 oylik soliq hisobotlariga ko’ra amortizatsiya normalari miqdorini 

ko’payishi sababli foyda solig’i bazasidan chegirilgan 8,9 trln so’m hisobidan deyarlik 

1,3 trln so’m mablag’lar xo’jalik sub’ektlari ixtiyorida qoldirildi; 

- bir martalik investisiyaviy chegirma miqdori 2 barobarga oshirildi. Buning 

natijasida soliq to’lovchilar bir vaqtning o’zida foyda solig’i bo’yicha soliq bazasini    

1 264,0 mlrd so’mga kamaytirdilar va deyarlik 190 mlrd so’m ularning ixtiyorida 

qoldirildi; 

- tadbirkorlik sub’ektlariga onlayn nazorat-kassa mashinasi va virtual kassaga 

ulangan, shtrix-kodlar va raqamli markirovka kodlarini to’g’ri o’qishni va aniqlashni 

ta’minlovchi maxsus qurilmalarni sotib olish bilan bog’liq xarajatlarni foyda solig’ini 

hisobiga kamaytirish imkoniyati yaratilganligi natijasida 2 854 ta soliq to’lovchilar 

ixtiyorida foyda solig’i hisobidan 6,1 mlrd so’m qoldirildi; 

- maxsus iqtisodiy zonalarning ishtirokchilariga foyda solig’ini to’lashdan o’zi 

kiritgan investisiyalar hajmiga qarab ozod etilishi joriy qilindi (3 - 5 million AQSh 

dollarigacha bo’lgan miqdordagi investisiyalar uchun - 3 yil muddatga; 5 -15 million 

AQSh dollarigacha bo’lgan miqdordagi investisiyalar uchun - 5 yil muddatga; 15 

million AQSh dollari va undan yuqori miqdordagi investisiyalar uchun - 10 yil 

muddatga). Natijada 55 ta soliq to’lovchilar ixtiyorida 151,6 mlrd so’m mablag’lar 

qoldi. 

Foyda solig’i buyicha tushumlarni o’sishiga bir qator omillar ijobiy ta’sir 

ko’rsatdi. Jumladan: 

- foyda solg’i to’lovchilar soni 2022 yilda 165,2 mingtani tashkil etib, 2021 yilga 

nisbatan 24,6 mingtaga yoki 17,5%ga oshdi; 

- 2022 yilda foyda solig’i bo’yicha bo’nak to’lovlarini to’laydigan soliq 

to’lovchilar soni 19 788 tani tashkil etib, 2021 yilga nisbatan 5 461 taga yoki 38,1%ga 

oshdi; 

- tijorat banklari tomonidan ehtimoliy yo’qotishlar bo’yicha yaratiladigan zaxira 

fondlarini foyda solig’i bazasidan chegiriladigan miqdori 80%gacha pasaytirildi 

(2021 yilda yaratilgan zaxiralarning 100%i soliq bazasidan chegirilar edi). Natijada, 

2022 yilda tijorat banklari tomonidan to’langan foyda solig’i 2021 yilga nisbatan 1,2 

trln. so’mga yoki 99%ga oshdi. 

Bundan tashqari, foyda solig’i tushumlarini o’sishiga polietillen va mobil aloqa 

xizmatlari uchun aksiz solg’i stavkalarini pasaytirilganligi, suyultirilgan gaz uchun 

aksiz solig’ini bekor qilinganligi, soliq ma’muriyatchiligi takomillashtirilganligi, 

jumladan tekshiruvdan oldingi tahlil va boshqa nazorat tadbirlari natijasi ijobiy ta’sir 

ko’rsatdi. 

Xulosa va takliflar 

Umuman, xulosa sifatida shuni ta’kidlash mumkinki, foyda solig’i yukini 

pasaytirish orqali ilg’or va innovatsion texnologiyalar asosida mahsulot ishlab 

chiqaruvchi korxonalar faoliyatini qo’llab-quvvatlash lozim. Naf keltiruvchi soliq 

imtiyozlarini joriy etish orqali tezkor qarorlar qabul qilish, maqbul soliq solish bazasini 

va stavkasini belgilash imkoniyatini beradi. Natijada xo’jalik sub’ektlari ishlab 

chiqariladigan tovarlari sifatini yaxshilash va zamon talabiga javob beradigan 

mahsulotlar ishlab chiqarish imkoniyatini oshiradi. 

